
‘Skoolhou in Brittanje ontnugter
SA onderwysers, wys studie

Liela Magnus

Swak dissipline en die hoé lewens-
Kkoste in Brittanje dryf ontnugter-
de Suid-Afrikaanse onderwysers
terug huis toe - maar nie terug in
die arms van die onderwysstelsel
nie.
Die navorsing van dr. Rian de

Villiers van die fakulteit opvoed-

kunde aan die Universiteit van
Pretoria toon dat die negatiewe er-
varing van die onderwysers wat
in Brittanje skoolgehou het, ver-
oorsaak dat hulle by hul terugkeer
nie meer in die onderwys belang
stelnie. . ’

Hy het gister sy navorsing aan-
gebied op die 50ste byeenkoms van
die internasionale raad vir onder-
wys en opleiding in Pretoria. Vol-

gens hom is daar meer as 5000
Suid-Afrikaanse onderwysers op
enige tydstip in Brittanje.

De Villiers het gesé die meeste
onderwysers gaan werk oorsee
omdat hulle 'n groter salaris belo-
we word, hulle internasionale on-
~ dervinding wil opdoen of 'n avon-
. tuur wil beleef. 'n Onderwyser in

_ Engeland kan in een week verdien

- wat’n junior onderwyser in Suid-

Afrika vir 'n hele maand betaal
word.
" Volgens De Villiers word Suid-
Afrikaanse onderwysers egter nie
voorberei op die uitdagings van’'n

ander land se onderwysstelsel nie.

Hy het gesé baie onderwysers

. gaan Brittanje toe sonder om die

© nodige voorbereiding te doen en is
dikwels ontnugter wanneer hulle
pesef hoe hoog die lewenskoste is.

Dit, gekoppel aan die swak dissi-
pline in die Britse skole, dryfhulle
uit die onderwysstelsel.

Hy het voorgestel dat skole in
Brittanje en werwingsageniskap-
pein Suid-Afrika op bekendstel-
lingskursusse meer inligting aan
onderwysers gee 00r onder meer
die toestande van skole, die dissi-
plinére beleid en die kurrikulum.

Sommige Suid-Afrikaanse on-

derwysers kom van dié probleme
te bowe en geniet die tyd wat hulle
in Brittanje deurbring.

Sowat 25% van studente wat in
die Wes-Kaap studeer, gaanna hul
studie Brittanje toe om geld te ver-
dien om hul studieskuld af te be-
taal. Die meeste van dié studente
kom glo sonder Klagtes terug.

De Villiers het voorgestel dat
onderwysers eers ‘njaar praktiese

ondervinding opdoen voordat hul-
le in 'n ander land gaan skoolhou.

Volgens hom sal hulle daarna
moeilike sitnasies en kinders
beter kan hanteer.

Hy het gesé Suid-Afrika kan nie
aanhou om onderwysers aan an-
der lande af te staan nie; beter sa-
larispakkette in Suid-Afrika sal
onderwysers dalk hier hou.

